
PENGESAHAN KEASLIAN LAPORAN 

Dengan ini saya Mohd Fazeli bin Bakar, mengaku bahawa laporan 
Latihan lndustri bagi kursus PGN 4799 ini adalah hasil usaha saya sendiri. 
Segala bentuk penulisan yang terkandung di dalam laporan ini adalah 
merupakan pandangan dan pendapat saya yang berasaskan kepada 
pengaplikasian teori dan pengalaman yang dipelajari semasa menjalani 
latihan industri semata-mata. Dimaklumkan di sini Fakulti Pengurusan dan 
Ekonomi (FPE) KUSTEM tidak terikat dengan isi kandungan laporan 
tersebut. 

Cik Nor S�thman 
Penyelia KUSTEM 
b/p Pengerusi Latihan lndustri 
Fakulti Pengurusan dan Ekonomi 

PENGHARGAAN 

Bersyukur ke hadrat llahi kerana dengan limpah kurnia-Nya, dapat juga 

pelatih menyiapkan laporan latihan industri ini. Setelah bertungkus-lumus 

selama beberapa bulan maka terhasillah laporan latihan industri ini. Di 

kesempatan ini, pelatih ingin mengucapkan terima kasih yang tidak 

terhingga kepada beberapa pihak yang telah banyak membantu pelatih dari 

bermula tempoh latihan sehinggalah siap laporan latihan ini. 

Ucapan jutaan terima kasih ditujukan kepada kedua ibu bapa pelatih iaitu 

Encik Bakar bin Osman dan Puan Syarifah binti Ishak yang telah banyak 

memberi sokongan serta bantuan dari segi nasihat dan juga dorongan. 

Seterusnya kepada abang dan kakak, Mohd Faizal dan Eda Rahayu yang 

telah banyak membantu dari segi kewangan dan tempat tinggal 

terutamanya. Tanpa mereka ini pasti sukar bagi pelatih untuk menjalankan 

latihan dengan sempurna. Juga kepada Nur Syazwani binti Shahrir atas 

bimbingan dan panduan yang diberikan sepanjang masa. 

Terima kasih juga kepada Cik Nor Suriyati binti Othman, penyelia latihan 

lndustri yang telah banyak memberi tunjuk ajar kepada pelatih sepanjang 

menjalani latihan dan juga dalam menyiapkan laporan. Beliau telah 

memberikan komitmen dan bimbingan yang tidak berbelah bahagi kepada 

pelatih dan juga banyak bertolak ansur dengan sikap pelatih. Juga tidak 

lupa kepada Puan Wan Azura dan Cik Wan Mariam yang telah membantu 

pelatih dalam memperolehi tempat untuk menjalankan latihan industri. 

Seterusnya, pelatih juga mengambil peluang untuk mengucapkan terima 

kasih yang tidak terhingga kepada kakitangan Jabatan Laut Wilayah 

Tengah iaitu Encik Azudin Zainal Abidin, Encik Mohd Nazri Silim, Puan 

Zaiton, Puan Farahawa, Puan Mahani, Puan Salina, Encik Azwan, Encik 



Adam Ismail, Encik Zuraidi, Encik Rosli Kamsah, Encik Jeffrey ZZ Shah, 

Encik llyas, Encik Adenan, Encik Alif dan semua yang telah membantu 

pelatih sepanjang tempoh latihan. Tanpa mereka ini, pelatih pastinya 

terkial-kial dalam mencari maklumat, panduan dan sebagainya. 

Akhir sekali, pelatih ingin mengucapkan terima kasih kepada semua rakan

rakan dan mereka yang telah membantu pelatih secara langsung dan tidak 

langsung dari segi tunjuk ajar dan panduan sepanjang menjalani latihan 

dan menyiapkan laporan. 

MOHD FAZELI BIN BAKAR 

UK 8372 

SARJANA MUDA PENGURUSAN ( MARITIM ) 

RINGKASAN EKSEKUTIF 

Latihan industri (LI) merupakan satu komponen subjek yang sangat penting 
di dalam program pengajian di Fakulti Pengurusan dan Ekonomi. Melalui 
latihan industri ini pelatih telah dapat mempelajari dengan lebih mendalam 
lagi mengenai teori dan dan pengajaran yang selama ini hanya dipelajari di 
dalam bilik kuliah sahaja. Melalui latihan industri, apa yang selama ini 
dipelajari di dalam bilik kuliah telah dapat pelatih saksikan sendiri melalui 
realiti alam pekerjaan. Pelatih telah didedahkan dengan pelbagai situasi di 
samping pendedahan di dalam aspek kemahiran asas profesionalisme 
pekerjaan yang berkaitan dengan program pengajian yang sedang diduduki 
pelatih ketika ini di KUSTEM. Sepanjang 3 bulan menjalani Latihan lndustri, 
pelatih telah ditempatkan di JABATAN LAUT WILAYAH TENGAH, di mana 
jabatan ini merupakan jabatan kerajaan yang berteraskan perkhidmatan 
dan perlaksanaan undang-undang perkapalan dan pemaliman. Jabatan ini 
telah ditubuhkan pada tahun 1953 dan berfungsi sebagai lbu Pejabat Laut 
pada mulanya. Sepanjang berada di Jabatan Laut Wilayah Tengah, pelatih 
telah ditempatkan di bahagian Hal Ehwal Pelaut dan Pelabuhan serta 
bahagian Kawalan lndustri. Pelatih telah diberi peluang untuk mempelajari 
selok belok dunia perkapalan dan pemaliman di dalam industri maritim, di 
samping diberi pendedahan mengenai teknik-teknik berurusan dengan 
pelanggan, berurusan dengan pihak professional dan pelbagai lagi 
kemahiran interpersonal yang lain. Pelatih turut berpeluang untuk 
mempelajari sekurang-kurangnya tiga sistem kerja sepanjang berada di 
Jabatan Laut Wilayah Tengah. Tiga sistem kerja yang dimaksudkan ialah 
Sistem kerja Permohonan Kad Pelaut, Sistem kerja Permohonan Perakuan 
Kekompetenan dan sistem kerja Perlesenan Bot. Melalui analisis yang 
pelatih sendiri lakukan, terdapat beberapa masalah sebenar di samping 
potensi untuk mendapat masalah di dalam sesuatu sistem kerja itu wujud. 
Antara masalah yang wujud ialah masalah yang berpunca dari individu itu 
sendiri, persekitaran dan juga aspek teknikal. Justeru itu, melalui laporan 
ini, pelatih turut menyenaraikan beberapa cadangan penyelesaian untuk 
menyelesaikan masalah yang timbul. Namun ingin dijelaskan di sini, tidak 
semua masalah yang diutarakan merujuk kepada masalah yang 
diperhatikan sendiri oleh pelatih sepanjang mengikuti sistem kerja 
berkenaan. 

